Ustaz Taha Suhaimi tatkala mengharuskan insuran

nyawa menyatakan bahawa riba’ itu kalau kecil tidak mengapa,
kalau besar baharulah salah. Ma sha’-Allah! Adakah hukum
Tuhan membezakan besar dan kecil sesuatu perkara
yang diharamkan? Sekali lagi ma sha’-Allah!
* * *

Gambar Sarah bercium dengan Cliff telah disiarkan
di dalam Harian Melayu dan Inggeris yang dipunyai oleh
sebuah syarikat. Sejahil-jahil orang tatkala melihat gambar
itu tersiar terasa dukacita bahkan ada pula yang terasa
dihinakan. Gambar seperti itu dahulu disebut kebudayaan
kuning. Sebuah majalah keluaran Qalam kerana menyiarkan gambar
seperti itu diharamkan daripada diterbitkan. Apakah ini
tidak boleh disifatkan kuning? Kalau boleh disifatkan

kuning — ehem, ehem, mengapa dibiarkan tersiar?

Malangnya perkara bercium ini telah dibela pula oleh
beberapa orang pemuda-pemuda yang nampaknya mau cari publisiti.
Ia menuntut supaya berbahas dalam perkara bercium dan
berkucup yang dilakukan Sarah tidak salah. Ma sha’-Allah!

Nasrani tidak membenarkan begitu. Yahudi juga tidak.
Hindu juga tidak. Habis dari adat istiadat

mana?

Kalam Hamidi, menepuk dada membela Sarah: dan
mencabar ulama-ulama mau buka rahsia ulama-ulama. Rahsia apa?
Apa dia fikir ulama-ulama bawa perempuan-perempuan berjalan atau

berkendak? Ma sha’-Allah! Apakah Kalam Hamidi fikir adat

istiadat orang tuanya sendiri, boleh bercium di hadapan

ramai! Tanya ayah dan ibuna' pernahkah mereka bercium

di hadapan ramai? Kalau jawapannya tidak. Nah ertinya bukan
adat Melayu! Kalau jawabnya ia, Kita hanya mengucap

Subhanallah!

Di dalam persoalan Sarah ini tentunya tidak akan
jadi rumit sekiranya surat khabar Melayu yang tertinggal
di dalam perkara ini tidak cuba mencari-cari fasal untuk
melaga-lagakan sesuatu golongan yang tidak berpengertian agama
mencabar orang yang berpengertian agama. Dengan hal-hal ini
tentu umat Islam berdukacita dan menuduh akhbar itu
bertujuan batu api. Benar apa tidaknya pandang sendirilah.

* * *

Penghujung tahun 1950 Sukarno berkata bahawa
sebelum terbit fajar 1951 Irian Barat mesti terletak
di tangan kita. Pada pertengahan bulan Disember 1961
sebelas tahun sesudah itu, orang menyatakan Sukarno
akan memberi komando terhadap Irian Barat. Orang menanti
tetapi rupanya hanya perintah bersiap-siap sudah
sebelas tahun. Dengan cara ini orang tentunya berkata

bahawa ini tentulah “gertak sambal” sahaja. Benar bung!

Saudara Lee Kuan Yew telah menerangkan satu persatu
akan adanya anasir Communist dan orang-orang yang
dipengaruhi atau yang bersimpati atau yang menyalahi
Communist. Bahaya Communist terang nampaknya untuk
merosakkan maSharakat dan ekonomi negara. Saudara Lee
hanya bercakap sahaja. Jangan dong pakai bongkar-bongkar tetapi
tidak bertindak. Bertindak kan lebih baik diadakan membawa
kenyataan. Kalau cakap sahaja nanti orang bilang pula
saudara Lee pakai gertak sambal pula. Harap jangan

gitu dong!

- Cemeti al-Farouk.

! Perkataan sebenar ialah ibunya



